
Voss kyrkjelege fellesråd: 
Kyrkjeverje Svein Tøsse  
tlf 959 79 905. E-post: st545@kyrkja.no
Kontorleiar Vibeke Lemme  
tlf 922 45 274. E-post: vl454@kyrkja.no
Kateket Rønnaug Eng Skjeldal  
tlf 952 62 025. E-post rs625@kyrkja.no
Trusopplæringsmedarbeiar Åshild Bøe 
Kharazmi, tlf 952 98 681. E-post: ak649@
kyrkja.no
Kyrkjelydspedagog Camilla M Velsvik  
tlf 995 18 194. E-post: cs222@kyrkja.no 
Diakon Sigrid Djukastein Mala  
tlf 478 49 134. E-post sm435@kyrkja.no
Ungdomsprest Vetle Leksbø  
tlf 947 93 477. E-post vl555@kyrkja.no 
Kantor Astrid Gjestvang  
tlf 958 56 414. E-post ag678@kyrkja.no
Organist Frode Vik  
tlf 952 62 084. E-post fv586@kyrkja.no
Organist Ellen Marie Selland Geithung  
tlf 980 64 594. E-post eg395@kyrkja.no 
Kyrkjetenar på Bolstad Anny Forthun  
tlf 481 36 520
Kyrkjetenar på Evanger Orlaug Styve  
tlf 901 12 538
Kyrkjetenar på Voss Thomas Velsvik  
tlf 414 75 383
Kyrkjetenar på Oppheim og Vinje Kjell Kr. 
Øyre , tlf 91 54 19 75
Gravar Vidar Bryn  
tlf 996 00 940
Oppsynsmann for kyrkjegardane Hege 
Ukvitne, tlf 918 74 201
Redaktør i Kyrkjenytt Randi Kløve  
tlf 952 06 177. E-post rk858@kyrkja.no 
Kontormedarbeidarar Idunn Holen, Lene 
Brunborg og Randi Kløve

Prestetenesta: 
Prost i Hardanger og Voss Arild Hellesøy  
tlf 906 99 533. E-post ah539@kyrkja.no
Sokneprest i Voss Anders Hove  
tlf 414 68 493. E-post ah657@kyrkja.no
Sokneprest i Ulvik og Granvin Magnar 
Haaland  
tlf 415 46 366. E-post mh977@kyrkja.no
Sokneprest i Vinje, Oppheim og 
Raundalen Cato Torsvik  
tlf 974 23 459. E-post rt682@kyrkja.no 
Sokneprest i Evanger og Bolstad Frode 
Kvamsøe  
tlf 901 96 514. E-post fk796@kyrkja.no
Prostiprest Arnulf Sandvik  
tlf 416 75 653. E-post as794@kyrkja.no
Prestevikar Bengt Arvidsson  
tlf 90 25 81 61

Soknerådsleiarar: 
Evanger: Nora Mykkeltvedt, tlf 952 79 970
Voss: Bjørg Helland, tlf 938 56 326
Oppheim: Monica Gudrun Hansen, tlf 957 
58 204
Vinje: Ståle Hirth, tlf 950 81 902
Raundalen: Johnny Lemme, tlf 401 82 912
Granvin: Sigvor Melve Schrey, tlf 911 32 608

Bilete: 
Framsida: fotograf Randi Kløve. 
S. 3 - Krisztina Papp, Unsplash.com

Kyrkjekontoret på Voss: 
Grunna korona-pandemien held Kyrkjekontoret for tida stengd for besøkande. Me er likevel 
tilgjengelege både på telefon og e-post. Telefonen er open alle kvardagar mellom 09:00 og 
15:00. Me håper å kunne halde kontoret ope att snart! 

Har du behov for å snakke med nokon, ta kontakt! 

Besøksadresse: Uttrågata 5
Postadresse: Voss kyrkjelege fellesråd, PB 49, 5701 Voss. 
Telefontid måndag-fredag 9-15. 
Telefon 56 52 38 80. 
www.voss.kyrkja.no
E-post: post.voss@kyrkja.no 
Kontonr: 3480.16.45293 

Om Kyrkjenytt: 
Kyrkjenytt vert utgjeve av Voss Kyrkjelege 
Fellesråd saman med sokneråda i Evanger 
og Bolstad, Voss, Raundalen, Oppheim, 
Vinje og Granvin. 

I redaksjonsnemnda sit Anne Marie 
Haugen, Heidi Hisdal, Gunn Horvei, Randi 
Kløve (red), Einar Melve og Margunn 
Mørkve. 

Grafisk produksjon: Randi Kløve
Trykkeri: Molvik Grafisk AS
Opplag 7300 eksemplar 

Kyrkjenytt for Vossabygdene vert give ut 
som fulldistribusjon. Det tyder at det vert 
lagt i postkassene til alle husstandar i Voss 
Herad.

Neste nummer kjem 
i veke 25. Frist for 
melding om stoff er 
torsdag 3. juni.

Gravplassadministrasjon i Voss herad har kontor i Uttrågata 5 (Kyrkjekontoret),  
tlf 56 52 38 80. Leiar er kyrkjeverje Svein Tøsse, mobil 959 79 905. 

Det synger en sang i trerne i skogen
det blåser en vind, en varm monsun

som river og sliter i lyng og brake
den synger seg inn i hjerter og sinn. 

Du deilige sommer som kommer med vinden
som varmer min kropp og rusker meg lett

og morgendisen på stille føtter
lister seg bort og snart er den vekk. 

Jeg drikker fra vannet du sender fra himmelen
jeg nyter hver dråpe som livets leksir 

og vannperledråper på bugnende blader
mens vårbekken klukker og glir forbi. 

Du kan ikke unngå og kjenne og føle 
Den glede og varme som trenger seg inn

så la dine porer stå med åpne porter
fyll opp dine beger for dagen er din. 

Så nyter du freden som over deg senker
legg vekk dine plager og tanker en stund

du lever i livet, i nuet og dagen
lev åpent og ærlig med kropp og sinn. 

Kunsten og leve

Dikt av Dagfinn Grøttå

Alle sokna våre har fått nye gudstenestebøker, og har av den grunn måtte revidere liturgiane for gudstenesta.

Liturgien er gangen i gudstenesta, altså gudstenesta sitt liv. I nokon av kyrkjene våre vil det vere endringar 
i gangen i gudstenesta, då me t.d. på Voss har tenkt å flytte syndsvedkjenninga fram att til starten av 
gudstenesta. Ein vil kanskje også merke endringar og fornying i bøner og språk elles i liturgien. 

Men om liturgien blir litt endra, vil ein nok erfare at gudstenesta er den same. Guds teneste for oss og vår 
teneste for Gud er framleis den same! 

Velkomen til gudsteneste i alle våre kyrkjer! 

Ny liturgi – same gudsteneste.

Tekst: Anders Hove

Vinnar av påskekonkurransen vart: 

Olav Nummedal

Olav har fått premien sin levert. Gratulerer, Olav!!
Alle som svara på konkurransen fann 20 kyllingar i forrige 

Kyrkjenytt. Bra jobba! Takk for at de deltok på konkurransen!  

TRENG DU NOKON Å FORTELJE DET TIL?
Vi er her. Alltid. kirkens-sos.no

OPEN KYRKJE
I påska var det ikkje fysiske gudstenester i Evanger 
og Bolstad sokn, då det ikkje var anbefalt pga 
smittefare. Frode Kvamsøe kom med forslag om å ha 
open kyrkje dei dagane det skulle vore gudsteneste, 
og slik vart det. Orlaug Styve laga til i Evanger 
kyrkje på palmesøndag, og Anny Forthun laga til i 
bedehuset på Bolstad påskedag. Det vart pynta med 
fine blomar,folk fekk kaffi og (gul) kake, og lysa var 
tent. Det var fint laga til for ei stille stund i kyrkja.  
Prest Frode Kvamsøe var tilstades ved begge høve. 
Seks personar benytta seg av tilbodet på Evanger og 
ni personar på Bolstad.

Tekst: Gunn Horvei
Foto: Frode Kvamsøe

Også i år har det blitt skifta kledning på ein vegg på bedehuset på Bolstad. Det er firmaet Recover som har 
gjort jobben. Målingsarbeidet er gjort på dugnad av flinke karar. På bileta ser me Jostein Forthun, Reidar 
Tyssen, Lars Tyssen og Eivind Yndestad. Godt jobba, karar!

Tekst: Gunn Horvei
Foto: Anny Forthun og Grethe F. Agerlie.

Kyrkja på Voss er på 
Instagram. Følg oss!! 

Skann meg! 
Bruk ein mobiltelefon og 
skann denne qr-koden 
anten med ein qr-app 
eller via kamera (Apple-
produkter). 

Besøkstenesta ynskjer koma i 
kontakt med deg som kunne tenke 
deg å være ein tur-ven. Ring diakon 
Sigrid Djukastein Mala (mob. 47 84 91 
34).

Me pleier å stoppe tellinga på påskedagar etter 
1. og 2., men den neste dagen me feirar etter 
påske er den 40.påskedag. Dagen blir kalla Kristi 
himmelferd, helgetorsdag eller «himmelspretten» 
på folkemunne.

Kristi himmelferd kan ha vore feira sidan starten på 
300-talet. Då finn ein den i liturgiske kalendarar. Før 
kyrkja byrja å feire Jesu fødsel, feira den altså Kristi 
himmelferd. Dagen markerer avslutninga av Jesu 
liv på jorda, men samtidig markerer dagen byrjinga 
på ei ny historie, av ei ny tid: Den heilage ande, 
talsmannen, som skal kome pinsedag og styrke og 
samle de truande på jorda. 

Det er ein dag for avskil, men også ein dag for 
velsigning og framtidshåp for læresveinane. Dei 
skal vente og bli kledde i med kraft frå det høge (Luk 
24,49-51). Jesus forlét ikkje læresveinane sine utan 
hjelp, men lover utrustning og kraft. 

Ein seier av og til om Kristi himmelferd at Jesus går 
frå å vere ein stad, på eitt punkt i historia, til å bli 
verksam alle stader til alle tider. Med sendinga av 
Den heilage ande på pinsedag blir dette fullbyrda. 

Den mest omfattande skildringa av kva som skjedde 
denne dagen kan ein finne i Apostelgjerningane 
kap. 1. Tilsvarande skildringar er det også i 
Markusevangeliet 16,19, og Lukasevangeliet 24,51. 
Matteusevangeliet har ikkje med himmelferda, 
men at Jesus lovar å vere med læresveinane (og 
alle truande) «alle dagar så lenge verda står» 
(Misjonsbodet Matt, 28,16-20). 

Dagen har nok blitt mindre viktig i moderne tid. Og 
for mange er nok gleda ved dagen størst over at den 
gjev oss ein inneklemd fredag, og slik langhelg. Det 
kan og virke rart å feire dagen då Jesus reiste frå 
jorda. 
Men det me feirar er eigentleg ikkje at Jesus reiser, 
heller at han stadig kjem til oss. Himmelen er det 
som er tett på oss menneske, same kvar me enn er 
så har me ein himmel over livet. Kvar me enn er, så 
er Jesus nær våre liv. 

Velsigna helgetorsdag! 

Kjelder: kyrkja.no, bibel.no

Kristi himmelferd - byrjinga av ei ny tid
Tekst: Anders Hove

Bømoen, 22.04.2021. Foto:  Randi Kløve

Innsettingsgudsteneste for vår nye 
ungdomsprest Vetle Leksbø

Sundag 18. april 2021 var ein flott dag i Vangskyrkja. 
Då vart Vetle Leksbø innsett som ungdomsprest. 
Prost Arild Hellesøy intervjua Vetle, og det vart lest 
opp ei helsing frå biskopen. Vetle heldt sjølv preika. 

Vetle hadde også med seg eit flott ungdoms-
band som spelte og song. Det vart ei veldig kjekk 
gudsteneste, med fullsett kyrkje (i korona-venleg 
forstand, med to meter mellom kohortane), 
fantastisk musikk og mange glade ansikt. 

Vetle har allereie jobba fleire år i kyrkja på Voss, 
og kjenner mellom anna godt ungdommane i 
Refleks. Han er gift med Turid og saman har dei 

borna Jonatan, Benjamin og Sofie. Familien bur på 
Vangen. 

Vetle har mange jern i ilden, og du treff han mellom 
anna på andaktar på institusjonane i bygda, tru- og 
tvilgruppe, familiegudstenester, ungdomsgudstener 
og KRIK (Kristen Ungdomskontakt). Han har også 
samtaler, konfirmantarbeid og andre aktivitatar for 
ungdom etter konfirmanttida.

Me ynskjer Vetle lukke til vidare i arbeidet som 
ungdomsprest! 

Tekst og foto: Randi Kløve

Av Britt Hernes/Misjonsnemnda

Trass uro i Etiopia og koronapandemi, klarde 
helseprosjektet Safe Motherhood i Kamashi i 
Blånildalen å visa til gode resultat. Færre kvinner 
føder heime der dei er utan hjelp ved vanskelege 
fødslar. Ved  mellom anna opplysingskampanjar 
og kursing av helsepersonell, er det skapt 
haldningsendringar. Lokale kvinner besøkjer også 
dei gravide og tilbyr hjelp. Dei får litt inntekt av 
dette. Løna brukar dei oftast til å avla opp geiter. 
Dei gravide kvinnene, som bur langt unna, kan 
bruka venteromma ved helsesentra som prosjektet 
støttar. Der kan dei bu medan dei ventar på å fø utan 
at det kostar noko.

Hirko Yosef er ein mann på 31 år. Han er leiar for 
eit nytt Safe Motherhood prosjekt i Begi Gidami 
synoden på grensa til Sør-Sudan. Han har jobba ni 
år som jordmor. Det er ganske vanleg at menn er 
jordmødre i Etiopia. I prosjektet skal det også delast 

ut babytepper og huver 
til dei nyfødde som er 
strikka i Noreg av ivrige 
støttespelarar. Denne 
utdelinga har gått 
langsamt sidan det har 
vore vanskeleg å reisa 
i Etiopia i den urolege 
tida.

Konflikta mellom 
Etiopias føderale 
regjering og Tigray-
folkets frigjeringsfront 
(TPLF) varde i 5 
månader. 4.5 millionar 
menneske er i akutt 
behov for naudhjelp. 
50.000 menneske har mista livet. Valdtekt er blitt 
brukt som våpen i krigen.

NMS har ikkje prosjekt i konfliktområda men har 
likevel vore berørt av situasjonen. Medarbeidarane 
kan ikkje følgja opp prosjekta på ein god måte 
dersom det brått vert utrygt på vegane. Det kan 
vera demonstrasjonar og vepna grupper. Til alt hell 
er ingen medarbeidar direkta råka.
 
Me må be om fredelege tider i Etiopia og at prosjektet 
på lukkast.

Voss kyrkjelyd støttar NMS/Det Norske 
Misjonssselskap sitt arbeid i Etiopia. 

Takk til alle som støttar det viktige misjonsprosjektet.

Nytt frå Etiopia: Vellukka prosjekt 

Misjonsprosjektet

Hirko, prosjektleiar 

Kvinneambassadøren Lomiche Abdisa syner stolt 
fram kalven ho kunne skaffe seg gjennom den 
inntektsbringande aktiviteten.

rusopplæring i kyrkjene våre

Desse sidene er avsett til trusopplæringa i Voss. Trusopplæringsdagane 
kallar me T-dagar. Målet er at alle døypte eller tilhøyrande i Den norske 
kyrkja skal bli inviterte til ein T-dag i kyrkja sin regi minst ein gong i året 
fram til dei fyller 18 år.

På desse sidene vil de finna informasjon om komande T-dagar, reportasjer 
frå det som har skjedd, oppgåver og konkurransar.Trusopplæringa i Voss

-DAG

Konfirmant 2022?
Lurer du på om du skal vere konfirmant i 2022? Me har 
sendt brosjyre til alle 14-åringar som er medlem i Den 
norske kyrkja på Voss. Den finn du òg på nettsida vår. Alle 
som har lyst er velkomne som konfirmantar i kyrkja. For å 
bli konfirmert må ein vere døypt. Men det treng du ikkje for å
 vera med i konfirmantopplegget. Kanskje vil du sjekke ut 
litt kva dette er før du bestemmer deg for om du vil konfirmerast.

Me inviterer 8.-klassingane til fysisk informasjonsmøte i Vangskyrkja:
Tysdag 25. mai  kl. 14:30: 8 A,   kl. 15:30: 8 B
Onsdag 26. mai  kl. 14:30: 8 C,   kl. 15:30: 8 D
Torsdag 27. mai  kl. 14:30: 8 E,   kl. 15:30: 8 F

Dersom me må ha digital informasjon til ungdomane også, sender me SMS til alle påmeldte. 

For dei føresette vert det digitalt informasjonsmøte 
ONSDAG 26. mai kl. 20:00 på Teams: https://bit.ly/39UebkQ

PÅMELDING innan dagen før på 
www.voss.kyrkja.no. 

Klikk deg fram til Konfirmant 2022 
eller scan QR- oden.

Endeleg har eg fått namn. Det var jammen på tide! Nora på 9 år kom med det 
kjempegode forslaget LEON. Og sidan det elles har vore tynt med forslag så  
vart det det. Eg er kjempefornøgd, og gler meg til å treffa dekan igjen. Aller  
mest til å kose med dekan, men det må kanskje bli ei stund til. Nora kan vente seg 
ei overrasking frå meg, Ho var superflink! Me sjåast!

Løva Leon!



Kyrkjenytt for Vossabygdene 3/2021 10

I år fekk tårnagentane (åtteåringane) agentpakke der 
dei skulle utføre agentoppdrag både i heimen og rundt  
kyrkja. Tilbakemeldingane viser stor aktivitet og glede. 
Her var det både boblebønn, skrapekross, agentquiz, 
agentavis, bordbøner og mykje meir. 

Alle sjuåringane, frå alle sokna våre, som 
me har på våre lister, fekk helsing i posten 
saman med ei påskebok. I boka kan borna 

jobbe seg gjennom 
påskedagane med 
lesing og klistring av 
klistremerker.

Tiåringane  
(og elleveåringane i 
Granvin) fekk utdelt 
Kristuskranspakke, med 
oppgåver som høyrer til 
perlene i Kristuskransen: Lag kakao til nokon 
du er glad i. Blås opp gullballongen - Gud er 
gullperla, den flottaste og viktigaste. Legg 
bibelblomen i vatn og sjå kva som skjer...

/

Victoria Oda

Daniel og mamma

Emilian Alexander

Erlend

Sara

Hege og Voffs

SIDE
Finn fem feilFinn fem feilFargelegg!Fargelegg!

Jesus fortalde ei likning om ein sau som hadde gått seg bort. 
Gjetaren leita heilt til han fann att sauen. (Teikning: Trevor Keen)

Då gjetaren fann sauen, blei 
han så glad at han holdt ein 

fest! Dei to bileta er nesten like. Finn du dei fem feila på 
biletet under? (Teikning: Trevor Keen)

– Eg trur eg snart
skal få ein bror! 

– Kvifor trur du det? 
– For kvar gong mamma har 
vore på sjukehuset, har eg 

fått ei søster.
– Ja, og så?

– Jau, no er pappa på 
sjukehuset ...

VitserVitser

Gje barnebladet 
BARNAS til 

eit barn du er 
glad i!
Desse oppgåvene er 
henta frå bladet.

Bestill abonnement 
på  sondagsskolen.nosondagsskolen.no  

eller  22 08 22 08 71 0071 00..

Kong Salo
mos 

Kong Salo
mos 

vis
dom

vis
dom

Bevar ditt h
jerte

 fra
mfor alt d

u 

bevarer, fo
r liv

et går ut fr
a det.

Superse
tning

Ordspråk
ene 4,23

4
2021

Jesus som Jesus som 
tolvåring tolvåring 
i tempelet i tempelet 

For Gud ga oss ikke en ånd som 
gjør motløs; vi fikk Ånden som gir 
kraft, kjærlighet og visdom.

Supersetning
2. Timoteus 1,7

1 
2021

sondagsskolen.no

Gulliver og vennene hans bor i Paradisbukta. De 

drar på skattejakt og har skole og søndagsskole   

i et gammelt skipsvrak nedenfor Skarpskjær. 

Gulliver og vennene får høre om Jesus og lurer på 

mange ting. En dag oppdager de at Paradisbukta er 

forurenset. Det må de gjøre noe med! 

Og hva skjer når Gulliver blir tatt av Storstrømmen 

og havner i en grotte under den mystiske 

Slottsøya?

sondagsskolen.no

Gulliver 

og vennene 

          i Paradisbukta
Jesus metter Jesus metter fem tusenfem tusen

Søk først Guds rike og hans rettferdighet, så skal dere få alt det andre i tillegg. 

Supersetning
Matteus 6,33

3 
2021 – Skal eg dele 

pizzaen i fire eller 
åtte stykke? spurde 

servitøren.
– Berre fire, takk. Eg 
trur ikkje eg orkar 

åtte.

Hans Nielsen Hauge var 
ein norsk lekpredikant 
og industrigrunder. Han 
grunnla grasrotbevegelsen 
«haugianerne» og var kanskje 
mest kjent for alle som den 
strikkande predikanten som var 
oppteken av likeverd og rettferd 
for fattige. Han var radikal, sto 
opp mot makt og myndigheit. 
Han vart fengsla for si tru og sitt 
virke som omreisande emiser.

Bevegelsen vart grunnlagt 
i 1796–1804.Hauge er den 
enkeltpersonen som har hatt 
størst innflytelse på norsk 
kyrkjeliv etter reformasjonen. 
Hans religiøse forbilder var blant 
andre Martin Luther (1483–
1546), Johann Arndt (1555–
1621) og Erik Pontoppidan den 
yngre (1698–1764).

I høve 250 jubileumet for 
Hans Nielsen Hauge, vil kyrkja 
oppmuntra alle som strikkar til 
å væra med å strikka: sokkar, 
huer, panneband, vottar, 
babyteppe, gensar, i barne og 
vaksne størrelsar. Me vil laga 
ei utstilling i kyrkjetunet, og 
skal ha temadag om Hauge på 
eit seniortreff til hausten med 
Ivar Molde. Deretter vil me 
sende alt som er kome inn til 
Valborg Nummedal sitt prosjekt 
i Ukraina, der me veit varme 
strikkaplagg kjem vel til nytte 
blandt fattige.

Så her er utfordringa i 
pandemitid: finn fram 
strikkepinnar og restegarn: godt 
for kreativiteten, og gler andre! 
Ferdigstrikka plagg kan leverast 
på kyrkjekontoret eller i kyrkja.
 
Har du spørsmål ta gjerne 
kontakt med diakon Sigrid D. 
Mala.

Vil du strikke Hauge-sokken? 
Konkurranse gjennom Norsk Husflidslag.

Strikkeglade over heile Noreg vert no utfordra til å skape Hauge-sokken 
i Hauge-året 2021.

Det er Norges Husflidslag saman med Bymuseet i Bergen, HimalPartner, Kystmuseet i Øygarden og 
Bjørgvin bispedøme og som har tatt initiativ til den store design- og strikkekonkurransen, saman med 
Hillesvåg Ullvarefabrikk. Strikkekonkurransen er ein del av den nasjonale 250-års markeringa for Hans 
Nielsen Hauge sin fødsel.

For meir informasjon om konkurransen, kontakt Norges Husflidslag ved Hege-Therese Nilsen, 
husflidskonsulent i Hordaland. E-post: hordaland@husflid.no. Mobil: 992 36 034. 

Meir informasjon om konkurransen finn du på www.haugesminde.no/haugestrik

Hans Nielsen Hauge. Teikning: Asbjørn 
Tuft-Olsen

Hans Nielsen Hauge 250 års jubileum

Photo by Margarida Afonso on Unsplash

Sundag før palmesundag inviterte Voss sokn til ei 
“vandring” gjennom påskeveka, spesielt for born og unge. 
Det var fire postar som symboliserer dei ulike dagane og 
hendingane i denne høgtida. Me byrja utanfor Vangskyrkja 
med palmegreiner til palmesundag. Vidare gjekk me mot 
Vangsvatnet til skirtorsdag og til steinkrossen utanfor 
Vonheim for langfredag. Me avslutta med påskedag 
utanfor Kyrkjetunet. Me song påskesongar, til nydeleg 
akkompagnement frå Odd Hagen og Iril Schau Johansen. 
Etterpå var det kaffi, bollar og sjokolade utanfor kyrkjetunet. 
Me fekk feira påska, og at Jesus har sigra over døden ein 
gong for alle. Det var kjekt å kunne vere så mange saman, i 
alle aldrar, rett før landet igjen stengte ned.

Tekst: Vetle Leksbø
Foto: Vetle Leksbø

Påskevandring

Kva er bra med Voss – og kva 
kan bli betre?
Eg er glad i naturen og 
syns landskapet her er fint. 
Stølsturane har eg stor glede av, 
og rettar gjerne ein takk både 
til grunneigarar og Utferdslaget 
som legg til rette for dei. 

Det er ein imponerande 
dugnadsvilje her på Voss og 
mykje frivillig arbeid som vert 
gjort i mange samanhengar.

Å halda fortau og gangvegar 
farbare om vinteren kan godt få 
høgare prioritet.

Me menneske har lett for å fella 
dom over andre, meg sjølv 
inkludert. Istaden kan me øva 
oss på å tala vel om kvarandre.

Kva er viktige verdiar for deg?
Tilgjeving, fordi eg ofte treng 
å få det sjølv. Og fordi eg lett 
kan «lagra» vonde opplevingar, 
men får nag slå rot øydelegg det 
mest mitt eige hjarta.

Å væra ærleg.

Livet. Eg skulle ynskja det var 
større rom i samfunnet vårt til å 
sjå på barnet i mors liv som eit 
levande individ med same rett 
til vern som andre menneske. 
Me har alle vore like små og 
sårbare eingong. 

Både samfunnet og kyrkja bør 
gjera meir for å hjelpa dei som 
har fått store omsorgsoppgåver. 

Og me som har fått meir enn me 
treng er kalla til å dela. Men sjølv 
den som ikkje eig anna enn eit 
smil kan spreia ein rikdom av 
glede.
Kva tenkjer du om kyrkja sin 
plass i samfunnet?
Kyrkja skulle vera ein open heim 
for menneske som treng nåde hjå 
Gud. Jesus er vegen. Til han kan 
me alltid koma akkurat slik me er. 
Den som kjem til han vil han ikkje 
visa bort, men møta med nåde. 
Ikkje vår innsats, men det Jesus 
har gjort er grunnlaget for fred 
med Gud. Når me vert møtt med 
denne nåden, kjem òg eit ynskje 
om å høyra kva han har sagt om 
livet og prøva å fylgja det, fordi 
me veit at han vil oss godt. Ei 
hovudsak for kyrkja er å formidla 
det Bibelen lærer oss. 

Kva betyr trua for deg?
Trua på Jesus kjem av å høyra om 
han. Det går som ein raud tråd 
gjennom heile Bibelen korleis 
Gud elskar oss menneske sjølv 
om me har vendt han ryggen, og 
kva han har gjort for å retta opp 
vårt forhold til han.

«I dette er kjærleiken, ikkje at 
me har elska Gud, men at han 
har elska oss og sendt sin Son til 
soning for syndene våre.» 1 Joh 
4,10 

Kven vil du utfordra til samtale 
neste gong?
Eg utfordrar Torunn Sand.

Fødd: 1972

Bustad: Kjem opprinneleg 
frå Eksingedalen. 
Bur i Brekkereino i 
Gullfjordungen. 

Familie: Bur åleine

Yrke: Bioingeniør på Voss 
sjukehus

Interesser: Vere saman 
med familie og vener, 
fjellturar, hagearbeid, 
handarbeid, lesing og 
musikk.

Ågot Lavik
I samtale med

Foto: Randi Kløve



Kyrkjenytt for Vossabygdene 3/2021  15

I trusvedkjenninga seier vi om trua på Jesus: «for 
opp til himmelen».  Kva meiner vi – eller trur vi 
om dette?  Framleis held vi fram med å feira Kristi 
Himmelfartsdag 40 dagar etter påske og 10 dagar før 
pinse.

Grunnlaget for feiringa finn vi hjå evangelisten Lukas 
24, 50-53: «Så førte han dei ut mot Betania, og han 
lyfte hendene og velsigna dei.  Og medan han velsig-
na dei, skildest han frå dei og vart teken opp til him-
melen.»  Rett før dette hadde han sagt at dei skulle bli 
verande i Jerusalem og «bli kledde med kraft frå det 
høge», dvs. få Den Heilage Ande. (Betania ligg like 
aust for Jerusalem.)

Lukas skriv om den same hendinga i Apostelgjernin-
gane 1, 9: «Då han hadde sagt dette, vart han lyft opp 
medan dei såg på, og ei sky tok han bort for augo 
deira».

Det er berre Lukas som skriv så detaljert om denne 
hendinga.  Dei andre evangelistane nevner det ikkje, 
utan Markus som skriv «Etter at Herren Jesus hadde 
sagt dette til dei (= misjonsoppgåva), vart han teken 
opp til himmelen og sette seg ved Guds høgre hand.» 
(Mark. 16, 19)

Er så dette noko vi kan tru på i dag?  På Jesu tid var 
det nok meir vanleg å høyra slike historiar.  Både 
greske, romerske og jødiske historikarar fortel om 
menneske og gudar som vert rykka opp til himmel-
en.  Den mest kjente for oss er forteljinga om profet-
en Elia frå 2. Kongebok 2, 1-18.  Elia vert teken opp 
til himmelen i ei eldvogn medan arvtakaren Elisja 
står og ser etter han til han forsvinn.  Elia møter vi att 
i evangelia der han møter Jesus og nokre av disiplane 
på eit fjell.

Eit for oss viktig trekk ved forteljinga hjå Lukas, er 
dei to mennene i kvite klede som er nevnt i Apg. 1, 
10-11.  «Kvifor står de og ser opp mot himmelen?»  
Det er ei openberring dei er vitne til.  Det viktigaste 
ved den er at Jesus hentar himmelen ned på jorda.  
Det som dei kjenner som himmel (langt borte) er 

noko som er heilt nær.  Jesus er hjå Gud, men sam-
stundes tilstades for dei truande.

Tydinga av Kristi himmelfart vert såleis at Jesus ikkje 
lenger er avgrensa av ein fysisk kropp, som var fysisk 
til stades på jorda.  At Jesus er i himmelen betyr at 
han er til stades overalt og at han kjem med himme-
len til oss her og no, og er tilstades for alle som trur 
på han.

Det er ein merkeleg dag, denne Kristi himmelfart.  
Ofte tenkjer vi at himmelen er uendeleg langt borte, 
som i eit eventyr eller ein myte.  Men himmelen er 
lufta vi pustar i og vona som ligg løynt bak ei sky av 
otte.  Han er her og no.

Kristi himmelfart -  
kva betyr det for oss? 

Tekst: Arne Mosefinn

Biletet er eit utsnitt av eit glasvindauga som har stått 
i Vangskyrkja, men som no er lagra på Mølstertunet. 

I Bærekraftsboka, ein omtale av FN sine 17 
berekraftsmål, er God helse nr. 3. På mange måtar 
kjennest helse personleg og privat, skriv dei, men 
samtidig er helse ein del av livet me har felles på 
jorda. Sjukdom kjenner ikkje landegrenser, men 
førebyggjing og behandling når ikkje fram til alle 
samfunn.  Halvparten av folk i verda har ikkje tilgang 
på grunnleggjande helsetenester. Men samarbeid 
fører fram, og fleire sjukdomar som før var ein 
dødsdom, kan ein leva godt med i dag. Kyrkjelyden 
vår  støttar prosjekt i ein landsby i Etiopia som er 
med og skapar eit sunnare samfunn der. 

Det er snakk om ein global ambisjon om å gjera verda 
betre, så alle kan få leva i berekraftige samfunn, men 
menneske må vera medskaparar.  Det er fire kristne 
organisasjonar som har gjeve ut Bærekraftsboka, 
og her er ei oppgåve me vert oppfordra til: «Drøft 
påstanden om at helse i bibelsk forstand, først og 
fremst handler om helhet og om gode relasjoner.» 

Dette kjem direkte frå Ordtøke 17,22: «Glede i hjarta 
gjev god helse, mismot tærer på kroppen.» Eller som 
det heiter i Kirkenes Verdensråds helsedefinisjon:  
«Helse er en dynamisk tilstand av velvære som både 
gjelder enkeltmennesker og samfunnet, en tilstand 
av fysisk, mentalt, åndelig, økonomisk og sosialt 
velvære, i relasjon til den materielle omverdenen 
og til Gud.» 

Når Jesus lækjer sjuke er det denne 
heilskapsoppfatninga av god helse som ligg til 
grunn. «De fikk verdigheten sin bekreftet, ble reist 
opp til nytt liv og til gjenopprettede relasjoner.» Det 
er snakk om helse og omsorg i eit større perspektiv.  
Men også i eit nærare perspektiv: «Gode Heilage 
ande, du livspust i vår kropp….» Då kan ein tenkja 
på Pinsetida me er i no! 

Pinsen handlar om berekraft i menneske sitt indre.  
Pinsen handlar om det som gjev liv til kroppen 
vår, åndedraget og ljoset frå himmelrommet.  Det 
er noko usynleg som knyter oss saman mellom 
himmel og jord, i Bibelen omtala som Den heilage 
ande.  Pinse er noko heilt sentralt i den kristne 
åndsarven vår, og faktisk for  eit berekraftig liv for 
alle menneske. Du har ikkje berre ein kropp med 
fysisk styrke. Når du pustar djupt, kan du kjenna di 
indre kraft, ei åndskraft frå ei evig kjelde som alltid 
er der for deg. 

«Målet med det kristne livet er å tileigna seg Den 
heilage ande,» seier den kjende presten Peter 
Halldorf. Pinsen har eit fokus på frigjering for 
både menneske og skaparverk. Me kan pusta fritt 
med «åndens kraft» og kjenna livet sin heilskap, 
relasjonen vår til både himmel og jord. 

God helse
Grøn kyrkjelyd

Tekst: Kari Bye

Foto: Zac Durant, Unsplash.com

Har du hage er det viktig å ta vare på dei ville 
blomane. Om våren er gåsungane på selje den 
aller viktigaste matkjelda til mange humler. Kløver, 
prestekrage, blåklokke og rød jonsokblom er 
eksempel på kjente blomsterartar som er viktige for 
mange humler seinare på sommaren.

Enkle tiltak for å få fleire ville blomar:
• La det gå litt lenger tid mellom kvar gong du 

brukar plenklipparen, så løvetanna rekk å 
blomstre.

• Still inn plenklipparen på høgaste nivå, sånn at 
kvitkløver og andre låge blomar blir ståande 
igjen.

• Klipp gjerne forskjellige delar av plenen på ulike 
tidspunkt, sånn at det alltid vil vere stadar med 
litt langt gras og blomar der humler og andre 
insekt kan finne mat.

• La vere å luke løvetann og andre blomstrande 
«ugras» i plena. Det vi kallar ugras kallar 
humlene og biene mat!  

• La det være eit vilt hjørne i hagen der gras, 
blomar og kratt får vekse fritt, og kvist og kvast 
får ligge. Daude greiner og strå dannar naturlege 
leveområde for insekt. 

Inviter villbomane inn i hagen
Grøn kyrkjelyd

Lag ei blomstereng: 

• Finn ein næringsfattig del av hagen, eller fjern det øvste jordlaget på plenen og bland inn rikeleg 
sand og grus. Næringsfattig jord er essensielt for å lukkast med blomstereng.

• Oppsøk naturlege blomsterenger eller artsrike grøftekantar i nærområdet om sommaren og merk 
dei blomane du ynskjer å ha i di eiga blomstereng.

• Dra tilbake og haust frøa ein tørr dag på sein-sommaren/hausten når frøa har blitt brune og tørre. 
Ikkje plukk frø av framande artar, eller av artar som er utrydningstrua.

• Oppbevar frøa kjølig og tørt i papirkonvoluttar gjennom vinteren.
• Så frøa på næringsfattig jord på våren.
• IKKJE tilfør gjødsel. Det som gjer slåttemarka så artsrik og verdfull er nettopp det at den ikkje får 

tilført næring. Gjødslar du vil gras og løvetann ta overhand.
• Slå enga på seinsommaren kvart år, når det meste er avblomstra. La graset ligge og tørke eit par 

dagar før du fjernar det, slik at det ikkje blir tilført næring til blomster enga.
• Vær tålmodig. Mange fleirårige plantar brukar dei første åra på å etablere seg. Først etter fleire år 

vil blomster enga vise sitt sanne potensiale innan artsrikdom. 

Tekst frå Naturvernforbundet si internettside. Bearbeida av Arne Mosefinn

Foto: Kristine Tanne, Unsplash.com

www.vaattogvilt.no - Tlf 91374995

Di annonse her? 
Ta kontakt med Kyrkjenytt! 

Voss sokn:
27.02.2021 Johannes Styve f. 1928  
06.03.2021 Sigfrid Ringheim f. 1936  
06.03.2021 Eldbjørg Hønsi Tveite f. 1944  
13.03.2021 Åge Henning Stavenes f. 1929  
12.03.2021 Gro Sissel Rogne f. 1938  
19.03.2021 Knut Veka f. 1931  
25.03.2021 Arne Olav Brunborg  f. 1950  
26.03.2021 Britt Vaagsbø Hjørnevik f. 1953  
30.03.2021 Louise Mariane Sivertsen f. 1928  

05.04.2021 Martha Løne f. 1928  
02.04.2021 Gudrun Tverberg f. 1926  
07.04.2021 Magne Skjoldli f. 1956  
11.04.2021 Kjellfrid Fadnes f. 1925  
03.04.2021 Liv Akerlie Vivås f. 1927  
16.04.2021 Haldor Rong f. 1945

Evanger sokn:
17.04.2021 Målfrid Nelly Styve f. 1938  

DÅP I DEN NORSKE KYRKJA
 
Slik føregår barnedåp hjå oss:
1. Foreldre/føresette melder barnet til dåp, 
helst via nettsida vår.
2. Presten tek kontakt for å avtale ein samtale, 
ofte nær dåpsdatoen.
3. Dåpssamtalen er eit uformelt møte der ein 
vert kjend med kva dåp er og kva kyrkja tilbyr 
vidare i livet.
4. Dåpen. I dåpen vert barnet Guds barn, 
medlem av Den norske kyrkja og tatt i mot av 
kyrkjelyden.
5. Dåpsattest er eit dokument foreldra får som 
viser at barnet er døypt.

Me ynskjer alle velkomne til dåp hjå oss, og me 
står gjerne til teneste, t.d. kan ein låne dåpskjole 
hjå oss (sjå bilete). Ta kontakt på tlf 56 52 38 80 
eller sjå på nettsida www.voss.kyrkja.no/dåp

Kyrkjelege handlingar
DØYPTE

Voss sokn: 
07.03.21  Liam Petterteig Henry
21.03.21  Nikolai Turvoll
21.03.21 Eva Dagestad Viste
04.04.21 Johannes Skutle
04.04.21 Ella Kvåle Akselberg

Granvin sokn: 
07.03.21 Nora Jørdre

DØDE

Voss sokn:
20.03.2021  Lillian Hovda og Steinar Jørstad
10.04.2021  Tharsicah Pararajasingham og Stian  
  Almenningen

VIGDE



Kyrkjenytt for Vossabygdene 3/2021 20

C BLAD 
FULLDISTRIBUSJON 

Kyrkjenytt for 
Vossabygdene
PB 49
5701 VOSS

Gudstenesteliste

Vangskyrkja: 
13.05 kl.11.00  Helgetorsdag, med nattverd, Hove.
16.05 kl.11.00  Gudsteneste med nattverd, Hove.
17.05 kl.11.00  17.mai-gudsteneste med nattverd, Hove.
23.05 kl.11.00  Pinsedagsgudsteneste m. nattverd, Hellesøy.
24.05 kl.16.00  Familiegudsteneste, Leksbø.
30.05 kl.11.00  Vossakyrkjemesse, med nattverd, Hove.
06.06 kl.11.00  Gudsteneste med nattverd, Hove.
13.06 kl.11.00  Gudsteneste med nattverd, Hove.

Vinje kyrkje: 
17.05 kl 09.45  Gudsteneste, Torsvik. 
06.06 kl 11.00  Gudsteneste, Torsvik.  

Oppheim kyrkje: 
17.05 kl 12.00  Gudsteneste, Torsvik. 
23.05 kl 11.00  Gudsteneste, Torsvik. 
13.06 kl 11.00  T12 og T13-gudsteneste på Omsorgstunet, 

Torsvik. Vær merksam på stad!  

Raundalen kyrkje: 
17.05 kl 13.00  Gudsteneste, vikar. 

Evanger kyrkje: 
17.05 kl 12.30  Gudsteneste, Sandvik.
30.05 kl 11:00  Gudsteneste, Kvamsøe.

Bolstadøyri bedehus: 
17.05 kl 10.30  Gudsteneste, Sandvik. 
13.06 kl 15.00  Gudsteneste, kyrkjekaffi etterpå, Bø. 

Granvin kyrkje: 
17.05 kl 11.00  Gudsteneste, Haaland. 
23.05 kl 20.00  Gudsteneste med nattverd, Haaland.
06.06 kl 11.00  Gudsteneste med nattverd, Haaland. 

Aktivitetskalender
T-dagar:
Veke 21: T14 Informasjon om konfirmasjonstida for Voss, 
Evanger og Raundalen sokn. Les meir på voss.kyrkja.no.
29.-30. mai: T6, skattejakt kring kyrkjene.
30. mai: T4 for Voss sokn.
04. juni, kl. 17-19: T12/13 Miljøagentar. På Oppheim for 
Oppheim og Vinje sokn.
05. juni, kl. 13-16: T9 På sporet av Heilag Olav. 
Pilegrimsvandring på gamle kongevegen mellom Oppheim 
og Vinje.
06. juni, kl. 11: Gudsteneste med miljøagentane på 
Omsorgstunet på Oppheim.

Seniortreff i Vonheim: 
18. mai kl 12-14: Gjest er Hanne Marie Molde. 

Vær merksam: Det kan kome endringar i alle planlagte 
aktivitetar grunna korona-pandemien. Føl med i avisa og på 
nettsida vår: Voss.kyrkja.no 

Vær merksam på at det kan kome endringar på oppsett gudstenesteliste! 
Føl med i Avisa Hordaland eller på nettsida vår Voss.Kyrkja.no.


